
ADMINISTRACIÓN LOCAL
MUNICIPAL
A CORUÑA
Planeamento e Xestión do Solo

Anuncio de aprobación definitiva da modificación puntual no polígono O30.2 Avenida Joaquín Planells Riera, A Coruña. (expediente 
631/2019/100)

O Pleno do Concello, na sesión que tivo lugar o 5 de outubro de 2023, aprobou definitivamente o documento deno-
minado “Modificación puntual do Plan Xeral de Ordenación Municipal de A Coruña no ámbito do polígono O30.2 Avenida 
Joaquín Planells Riera. Documento para aprobación definitiva. Setembro 2023”, presentado o 20 de setembro de 2023, e 
redactado pola Oficina de Planeamento, S.A. 

O acordo de aprobación definitiva da modificación puntual publicouse no DOG núm. 227 do 29.11.2023 e inscribiuse 
no Rexistro de Ordenación do Territorio e Planeamento Urbanístico de Galicia o 04.12.2023.

O contido íntegro da modificación puntual aprobada pódese consultar físicamente nas dependencias da Área Municipal 
de Urbanismo; e de forma dixital na sede electrónica deste Concello, no enderezo electrónico https://www.coruna.gal/
urbanismo, na epígrafe planeamento/planeamento vixente, ou ben, desde a mesma páxina web, a través do visor desen-
volvemento do planeamento”.

Contra este acordo, con carácter de disposición administrativa de carácter xeral, pódese interpoñer directamente 
recurso contencioso-administrativo perante a sala correspondente do Tribunal Superior de Xustiza de Galicia (artigo 84.1 
da Lei 2/2016, do 10 de febreiro, do solo de Galicia, e artigo 201.1 do seu regulamento), no prazo máximo de dous meses 
que se contarán a partir do día seguinte ao da publicación deste anuncio, de conformidade co disposto no artigo 46 da Lei 
29/1998, do 13 de xullo, reguladora da xurisdición contencioso-administrativa, sen prexuízo de interpoñer calquera outro 
recurso que se entenda máis procedente e sexa conforme a dereito.

De seguido publícanse as determinacións normativas da modificación puntual aprobada (artigos 82.3 da Lei 2/16, e 
65.2 por remisión do 70.2 da Lei 7/1985, do 2 de abril, reguladora das bases do réxime local).

A Coruña, 13 de decembro de 2023 

Concelleiro delegado responsable da Área de Economía e Planificación Urbana

(P.D. da Alcaldía Decreto 4538/2023, BOP nº 121 de 27 de xuño de 2023)

José Manuel Lage Tuñas

Determinacións normativas da modificación puntual

1. DETERMINACIÓNS DE ORDENACIÓN

Dende o punto de vista das determinacións de ordenación estas establécense segundo a clase e categoría de solo de 
que se trata.

Solo urbano

Solo urbano consolidado

No solo clasificado como urbano consolidado establécense como ordenanzas zonais de aplicación en primeiro lugar 
a Ordenanza Zonal 3. – “Extensión edificatoria en tipoloxía de bloques. Ámbito MPX Av. Ferrocarril”, e en segundo lugar será 
de aplicación o artigo 7.2.8. do PXOM, correspondente á Ordenanza da Norma Zonal 8, de “Equipamentos, categoría de 
continxencia”, tal e como se grafan en planos de ordenación. Igualmente serán de aplicación todas aquelas regulacións de 
carácter xeral que figuran na normativa do PXOM vixente.

Nos planos de ordenación establécense as determinacións de aplicación, ordenanzas e as aliñacións correspondentes 
en relación ao viario público. Para a determinación da superficie edificable que se deriva da ordenanza de aplicación debe-
rán terse en conta as regras establecidas no artigo 41.4 da LSG e 64.5 do RLSG.

http://www.coruna.gal/urbanismo
http://www.coruna.gal/urbanismo

Dende o punto de vista das determinacións estas establécense segundo a clase e categoría de solo do que se trata, 
e de conformidade co Convenio Urbanístico subscrito que se adxunta como Anexo V, establecéndose as seguintes Normas 
Zonais:

NORMA ZONAL 3. EXTENSIÓN EDIFICATORIA EN TIPOLOXÍA DE BLOQUES. AMBITO MPX AV. FERROCARRIL.

1.- Ámbito.

Comprende as áreas grafitadas co código 3 no plano O6 “Cualificación” do solo urbano no ámbito desta modificación 
puntual.

2.- Tipoloxía característica.

A tipoloxía edificatoria é de edificación illada en bloques abertos con espazo libre de parcela en torno á edificación, polo 
que a ordenación responderá á seguinte:

Subzona 3.1: Bloque aberto con espazo libre de parcela.

A norma establece nos apartados 3 e 4 seguintes os tipos de obra e condicións xerais da edificación de aplicación no 
ámbito da norma zonal. 

3.- Obras admitidas.

Admítense todo tipo de obras das descritas nos artigos 1.4.8. Obras nos edificios, 1.4.9. Obras de demolición e 
1.4.10. Obras de nova edificación, do Título I.

4.- Condicións da edificación.

A ordenación volumétrica será a establecida nos planos de ordenación O6. “Cualificación”, desta modificación puntual.

Poderá modificarse a ordenación volumétrica proposta mediante a tramitación dun estudo de detalle que dea cumpri-
mento ás condicións dos apartados b) a e) regulados nesta norma zonal. Unicamente o reaxuste de aliñacións ou rasantes 
mediante estudo de detalle non obrigará á modificación de volumes proposto no plano O6 “Cualificación”.

a) Parcela mínima.

  Considérase parcela mínima aquela na que se poda materializar a edificación resultante de aplicarlle as condicións 
de ordenación, capaz de albergar calquera dos usos permitidos na presente norma.

  A efectos de parcelacións, reparcelacións e segregacións, as parcelas mínimas resultantes deberán respectar a 
ordenación volumétrica proposta nesta modificación puntual ou ben permitir que a edificación cumpra as condicións 
de recuamentos e separación entre bloques estabelecidos nesta norma zonal.

  Aos efectos de concesión de licencias, teranse en conta as disposicións do artigo 1.3.6 “Unidades reparcelables 
(UR) en solo urbano consolidado” destas normas, para parcelas non edificábeis.

b) Aliñacións e altura da edificación.

 As aliñacións defínense graficamente no plano O6 “Cualificación”.

  Cando non estea definida nas fichas ou os planos, ou para o caso de reordenación volumétrica mediante estudo de 
detalle, a altura máxima da edificación non superará as seis plantas.

c) Edificabilidade.

  A edificabilidade da parcela será a que resulte da ordenación volumétrica grafitada nos planos ORD.03 de cualifica-
ción e das condicións xerais da edificación reguladas nas Normas Urbanísticas do PXOM/13 e do réxime de usos 
previstos no apartado “5.- Condicións dos usos” desta norma zona zonal.

d) Recuamentos e separacións a lindeiros e entre edificacións.

  Para o caso de respectar a ordenación volumétrica fixada directamente no plano O6 de ordenación, serán as que se 
deducen directamente desta.

  Para o caso de reordenación volumétrica mediante estudo de detalle, serán os seguintes:

· d.1) Recuamentos.

  A edificación gardará unha separación igual a H/2, sendo H a súa altura de coroación, respecto ao eixo da rúa ou do 
espazo libre público aos que dea fronte a parcela.

  A planta baixo cuberta deberase recuar sen superar un plano que, pasando pola cornixa da altura de coroación antes 
determinada, forme 45º coa horizontal.

  Nos espazos libres privados poderán realizarse construcións destinadas a pavillón de portería cunha dimensión 
máxima de 10 m2 e unha planta de altura, que computará aos efectos de superficie edificada e que poderá acaroar-
se á aliñación.

· d.2) Separacións a lindeiros interiores.

  As edificacións disporanse de xeito que todas as súas fachadas garden unha separación igual ou superior a H/2, 
sendo H a súa altura de coroación respecto do lindeiro correspondente, cun mínimo de 4 metros.

  As edificacións de dúas parcelas estremeiras poderán acaroarse nalgún dos lindeiros para dar solución a problemas 
de medianeiras vistas existentes, e para permitir a continuidade de edificios sobre distintas parcelas. En ningún 
caso o acaroamento provocará a aparición de novas medianeiras vistas.

· d.3) Separación entre edificacións.

  Cando nunha mesma parcela se dispoñan varios edificios sen continuidade física entre eles, deberán gardar unha 
separación entre as súas fachadas igual ou superior á maior das alturas de coroación, cun mínimo de 6 m.

 Esta distancia poderá reducirse até a terceira parte de dita altura H/3, cun mínimo de 4 m nos seguintes casos:

 - Cando as dúas fachadas enfrontadas sexan paramentos cegos.

 - Cando todos os ocos nunha ou ambas fachadas correspondan a pezas non vivideiras.

 - Cando non exista solape confrontante entre ambas edificacións.

 -  Cando se demostre a garantía dun asoleo mínimo nalgunha das fachadas de cada bloque nas que se prevea 
abrir pezas vivideiras, dunha hora no mes de decembro entre as 10 e as 14 horas, en horario solar (se non está 
cuberto).

e) Condicións de ocupación.

  Para o caso de respectar a ordenación volumétrica fixada directamente no plano O6 de ordenación, serán as que se 
deducen directamente desta.

 Para o caso de ordenación de volumes mediante estudo de detalle serán as seguintes:

  En plantas sobre rasante a ocupación en planta poderá alcanzar un máximo do 50% da superficie da parcela 
edificábel.

 En plantas baixo rasante permítese a ocupación da totalidade da parcela edificábel, agás o recuamento á aliñación.

  En todo caso, os espazos libres entre bloques e os debidos aos recuamentos deberán estar axardinados nunha 
superficie mínima superior ao 60% destes, cunha capa de terra para axardinamento das características previstas no 
artigo 5.2.7.a.6) das normas urbanísticas. O resto poderá destinarse a instalacións deportivas, xogos de nenos ou 
outras actividades colectivas que non requiran edificación e aparcamentos en superficie, que non poderán ocupar 
máis do vinte e cinco por cento (25%), incluídos os accesos.

f) Altura de pisos.

  A altura mínima dos pisos será a regulada nas Normas Xerais, art. 6.4.3. aptdo. 4, coas limitacións da normativa de 
habitabilidade. A altura libre máxima da planta baixa poderá ser de 4,40 m.

g) Entreplantas.

 Non se admite a construción de entreplantas.

g.bis)- Patios.

  Admítense os patios de parcela, abertos ou cerrados que cumpran as condicións xerais, sen prexuízo das disposi-
cións da normativa de habitabilidade para o caso de uso de vivenda.

h) Saíntes e voos.

  Admítense os balcóns e balconadas así como os miradoiros e galerías de acordo co regulado nestas normas e na 
normativa de habitabilidade.

  Admítense todo tipo de elementos voados dos regulados no artigo 6.4.5. das normas urbanísticas do PXOM/13 e 
na normativa de habitabilidade, cumprindo as seguintes condicións:

 1.  Os balcóns e miradoiros non poderán superar en máis de 0,50 m a lonxitude do oco de que formen parte, cunha 
lonxitude máxima de 2,50 m.

 2.  As balconadas e as galerías poderán alcanzar unha lonxitude igual á da fachada menos 0,60 metros en cada 
extremo desta.

 3.  Admítense corpos pechados con voo igual a 1,00 m, nunha superficie máxima ao 25% de cada fachada.

  A altura libre mínima entre a cara inferior da placa de calquera tipo de corpo saínte, aberto ou pechado, e a rasante 
da beiravía ou do espazo interior de parcela, en calquera punto desta, será igual ou superior á altura de planta baixa 
cun mínimo de 4,00 m.

  As medidas son máximas para cada elemento, incluídos todos os seus compoñentes, xa sexan funcionais ou 
decorativos.

i) Cornixas e aleiros.

 As cornixas e aleiros non sobresairán desde o plano da fachada máis dun 1,00 m.

  As medidas son máximas para cada elemento, incluídos todos os seus compoñentes, xa sexan funcionais ou 
decorativos.

j) Condicións de estética.

  Co gallo de evitar a formación de barreiras de edificación, a máxima lonxitude da proxección dos bloques, en calquera 
dirección, será de 70m.

(fig. 7)

Non se poderán instalar nas fachadas nin nas cubertas dos edificios instalacións de climatización ou xeración de 
enerxía que resulten visíbeis dende os espazos públicos.

O resto das condicións de composición son libres.

5.- Condicións dos usos.

a) Usos característicos.

  O uso característico é o Residencial, en Clase RESIDENCIAL VIVENDA, cun mínimo do 10% destinado a algún réxime 
de protección pública (VPP).

b) Usos asociados.

 Admitiranse usos asociados vencellados a calquera uso que se poda implantar nas edificacións.

c) Usos compatíbeis.

 Complementarios:

 - Industrial, Clase INDUSTRIA XERAL, de Categoría 1ª, en situación de planta baixa, inferior á baixa e primeira.

 - Industria, Clase ALMACÉN, de Categoría 1ª, en situación de planta baixa,

 - inferior á baixa e primeira.

 - Industria, Clase SERVIZOS EMPRESARIAIS e I+D+I, de Categorías 1ª, 2ª e 3ª.

 - Industria, Clase TALLERES, de Categoría 2ª, en situación de planta baixa e inferior á baixa.

 - Terciario, Clase COMERCIAL, de Categorías 1ª e 2º, en situación de planta inferior á baixa, baixa e primeira. 

 - Terciario, Clase OFICINAS, de Categorías 1ª e 2ª.

 - Terciario, Clase ESPECTÁCULOS E RECREATIVO, en situación de planta inferior á baixa, baixa e primeira.

 - Terciario, Clase HOSTELEIRO en planta inferior á baixa, baixa e primeira.

 - Terciario, Clase ALMACEN, categoría 1ª en situación de planta baixa e inferior á baixa.

 - Dotacional EQUIPAMENTO, en situación de planta inferior á baixa, baixa e primeira.

 - Garaxe-aparcamento de Categoría 1ª.

 - Alternativos:

 - Residencial, clase RESIDENCIA COMUNITARIA, en edificio exclusivo.

 - Industrial, Clase INDUSTRIA XERAL, de Categorías 2ª e 3ª, en edificio exclusivo.

 - Industria, Clase ALMACÉN, de Categoría 2ª, en edificio exclusivo.

 - Industria, Clase SERVIZOS EMPRESARIAIS, de Categoría 4ª, en edificio exclusivo.

 - Terciario, Clase COMERCIAL, de Categorías 1º, 2º e 3º, en edificio exclusivo.

 - Terciario, Clase OFICINAS, Categoría 3ª, en edificio exclusivo.

 - Terciario, Clase HOTELEIRO, en edificio exclusivo.

 - Dotacional de EQUIPAMENTO, en edificio exclusivo.

 - GARAXE-APARCAMENTO, de Categoría 2ª, en edificio exclusivo.

d) Usos prohibidos.

 O resto.

2023/9924

